
R  E P U  B  L  I  K  A    E    S  H  Q  I  P  Ë  R  I  S  Ë  
      KËSHILLI BASHKIAK
V E N D I M

Nr. 71, datë 12.07.2022

“PËR
KALIMIN NË ADMINISTRIM TË AGJENCISË SË INDUSTRISË KREATIVE, TË  OBJEKTIT “KINEMA AGIMI”, ME NR. PASURIE 2/106-N20, ZONA KADASTRALE 8270, NË PRONËSI TË BASHKISË TIRANË””

Në mbështetje të pikës 1, shkronja “a” dhe pikës 2 të nenit 113 të të ligjit nr. 8417, datë 21.10.1998 “Kushtetuta e Republikës së Shqipërisë”, të ndryshuar, nenit 8, pika 2, nenit 9, pika 1/1.1, shkronja “b” dhe pika 1/1.2, nenit 54, shkronja “e/1”, nenit 55, pikat 3 dhe 6 të ligjit nr.139/2015 “Për “vetëqeverisjen vendore”,  të ndryshuar, ligjit nr. 10296, datë 08.07.2010 “Për menaxhimin financiar dhe kontrollin”, të ndryshuar, ligjit nr. 68/2017, “Për financat e vetëqeverisjes vendore”, ligjit nr. 25/2018, “Për kontabilitetin dhe pasqyrat financiare”, pikës 2, shkronja “d” të vendimit nr. 153, datë 03.04.1993, të Këshillit të Ministarve “Për kalimin e objekteve të mjeteve kryesore të ndërmarrjeve dhe institucioneve shtetërore”, të ndryshuar, si dhe në vijim të memo-s me nr. 16631/1 prot., datë 23.05.2022, të Drejtorisë së Përgjithshme të Promovimit të Qytetit “Kërkesë për kalim në administrim të objektit “Kinema Agimi”, Agjencisë së Industrisë Kreative”, me propozim të Kryetarit të Bashkisë, Këshilli Bashkiak, 
V E N D O S I:
1. Kalimin në administrim të Agjencisë së Industrisë Kreative, të  objektit “Kinema Agimi”, me nr. pasurie 2/106-N20, zonë kadastrale 8270, në pronësi të Bashkisë Tiranë, me qëllim ushtrimin e detyrave të saj institucionale dhe funksionale sipas kuadrit ligjor në fuqi.
2. Qendra Kulturore Tirana të bëjë kalimin kapital të objektit të përcaktuar në pikën 1 të këtij vendimi në inventarët e Agjencisë së Industrisë Kreative.
3. Qendra Kulturore Tirana dhe Agjencia e Industrisë Kreative, të kryejnë të gjitha veprimet e nevojshme në regjistrat kontabël të aseteve në përmbushje të parashikimeve të pikës 2 të këtij vendimi.
4. Ngarkohen Agjencia e Industrisë Kreative dhe Qendra Kulturore Tirana për ndjekjen dhe zbatimin e këtij vendimi.
Ky vendim hyn në fuqi sipas përcaktimeve të pikës 6 të nenit 55 të Ligjit nr.139/2015 “Për vetëqeverisjen vendore” të ndryshuar.

